
“SANOAT KORXONALARIDA 
ZAMONAVIY LOYIHA 
MENEJERINING ASOSIY 
KOMPETENSIYALAR 
MODELINI ISHLAB CHIQISH”

Axmedov Daniyar Sabirovich
Raqamli iqtisodiyot va agrotexnologiyalar universiteti 
“Loyiha boshqaruvi” magistranti

Ilmiy rahbar: 
Valiyev Shamsiddin Eshpulatovich 
iqtisodiy ishlar boʻyicha prorektor, PhD

Annotatsiya: Mazkur ilmiy tezis mamlakatimizning kimyo sanoat korxonalarida amalga oshirilayotgan keng qamrovli 
investitsion loyihalar muvaffaqiyatiga bevosita ta’sir qiluvchi loyiha menejerlarining asosiy kompetensiyalarini aniqlash 
va amaliyotda qo‘llash uchun modellashtirishga qaratilgan. Tadqiqot ishida yuqori malakali loyiha menejerlarini tanlash 
jarayonida uchrayotgan asosiy muammolar o‘rganib chiqilib, ularning bilim va ko‘nikmalarini baholashda kompetensiyaviy 
yondashuv tizimini qo‘llashning afzalliklari ilmiy asoslangan. Shuningdek, loyiha menejerlarining kompetensiyalariga oid 
xalqaro standartlar chuqur tahlil qilinib, kimyo sanoatining o‘ziga xos xususiyatlari, sohadagi zamonaviy tendensiyalar va 
milliy-madaniy kontekstga mos lokal kompetensiyalar modeli ishlab chiqildi.

Kalit soʻzlar: loyiha boshqaruvi, kompetensiya modeli, sanoat korxonalari, kimyo sanoati, loyiha menejeri, Sanoat 
4.0, ESG tamoyillari, raqamli transformatsiya, strategik qarorlar, sanoat innovatsiyasi, barqaror rivojlanish, menejer 
kompetensiyalari, O‘zbekiston, xalqaro standartlar, malaka tizimi.
Abstract: This scientific thesis is dedicated to identifying and modeling the key competencies of project managers who 
have a direct impact on the success of large-scale investment projects implemented in the chemical industry enterprises 
of Uzbekistan. The research examines the main challenges encountered in the selection of highly qualified project 
managers and provides a scientifically grounded justification for applying a competency-based approach in assessing their 
knowledge and skills. Furthermore, international standards related to project management competencies are thoroughly 
analyzed, and a localized competency model has been developed, taking into account the specific characteristics of the 
chemical industry, current sectoral trends, and the national-cultural context.

Key words: project management, competency model, industrial enterprises, chemical industry, project manager, Industry 
4.0, ESG principles, digital transformation, strategic decisions, industrial innovation, sustainable development, manager 
competencies, Uzbekistan, international standards, qualification system.
Аннотация: Настоящая научная тезисная работа посвящена выявлению и моделированию ключевых компетенций 
менеджеров проектов, оказывающих прямое влияние на успех крупных инвестиционных проектов, реализуемых 
в предприятиях химической промышленности нашей страны. В исследовании рассмотрены основные проблемы, 
возникающие в процессе отбора высококвалифицированных менеджеров проектов, и научно обоснованы 
преимущества применения компетентностного подхода при оценке их знаний и навыков. Кроме того, проведён 
глубокий анализ международных стандартов в области компетенций менеджеров проектов, и с учётом специфики 
химической промышленности, современных отраслевых тенденций и национально-культурного контекста 
разработана локализованная модель компетенций.

Ключевые слова: управление проектами, модель компетенций, промышленные предприятия, химическая 
промышленность, проектный менеджер, Индустрия 4.0, принципы ESG, цифровая трансформация, стратегические 
решения, отраслевые инновации, устойчивое развитие, компетенции менеджера, Узбекистан, международные 
стандарты, система квалификации.

K I R I S H
Sanoat korxonalari zamonaviy global iqtisodiyotning asosi boʻlib, yalpi ichki mahsulot, bandlik, eksport-

import muvozanati hamda innovatsion rivojlanishning muhim drayveri hisoblanadi.
 Oʻzbekistonning ijtimoiy-iqtisodiy hayotida ham sanoat sohasi va yirik ishlab chiqarish korxonalari muhim 

oʻrin egallaydi. Oʻzbekiston Respublikasining 2022–2026-yillarga moʻljallangan Taraqqiyot strategiyasida 
sanoatni modernizatsiya qilish, mahalliylashtirish va eksportbop mahsulot ishlab chiqarishni kengaytirish boʻyicha 
bir qator ustuvor vazifalar belgilangan. Ayniqsa, kimyo sanoati davlat iqtisodiyotining ustun tarmoqlaridan biri 
sifatida, energetika, qishloq xoʻjaligi, farmatsevtika, toʻqimachilik va boshqa tarmoqlar bilan uzviy bogʻliq holda 
ishlamoqda. 

Soʻnggi yillarda kimyo sanoati sohasiga Sanoat 4.0, ESG, raqamli transformatsiya, avtomatlashtirish, 
ekologik barqarorlik, tezkor innovatsiyalar va barqaror yetkazib berish zanjirlari kabi ustuvor oʻzgarishlar 
loyiha boshqaruvi faoliyati orqali tatbiq etilmoqda. Bunday murakkab loyihalarni muvaffaqiyatli boshqarish esa 
professional, malakali va strategik qaror qabul qilish salohiyatiga ega loyiha menejerlarini talab etadi (Turner & 
Müller, 2005). 

Sanoat korxonalarida uchrayotgan asosiy muammolardan biri — loyiha boshqaruvi tizimi hali toʻlaqonli 
shakllanmagan, loyiha menejerlarining kompetensiyalarida tizimlilik va sektor xususiyatlarini chuqur 
tushunish yetishmasligidir. Anʼanaviy yondashuvlar, xususan faqat texnik yoki nazariy bilimlarga asoslangan 
kompetensiyalar, bugungi kunning chaqiriqlariga javob bera olmayapti. 

Loyiha boshqaruvi sohasidagi nufuzli xalqaro tashkilotlardan biri — Loyiha boshqaruvi instituti (Project 
Management Institute — PMI) tomonidan eʼlon qilingan “Pulse of the Profession 2023” hisobotida dunyo 
boʻylab loyihalarning 35 % dan ortigʻi belgilangan byudjet doirasidan va muddatlardan oshib ketishi qayd etilgan 
(Project Management Institute, 2023). 

Shu sababli, sanoat korxonalari, xususan kimyo sanoati tarmogʻiga moslashtirilgan, milliy xususiyatlar 
inobatga olingan, xalqaro standartlarga javob beradigan loyiha menejerlarining kompetensiya modelini ishlab 
chiqish dolzarb hisoblanadi.

Tadqiqot natijalarining amaliy ahamiyati — ishlab chiqilgan modeldan loyiha menejerlarini tanlash, baholash 
va rivojlantirish jarayonlarini optimallashtirish uchun foydalanish mumkinligi bilan izohlanadi. 

Mazkur kompetensiyalar modeli loyihalarni boshqarish samaradorligini oshirish, xatarlarni minimallashtirish, 
korporativ madaniyatni mustahkamlash hamda sanoat korxonalarining bozorning yangi chaqiriqlari va 
zamonaviy tendensiyalarga moslashish imkoniyatini oshiradi. 

Ushbu maqsadga erishish uchun xalqaro kasb standartlari, lokal normativ hujjatlarni oʻrganish, soha 
mutaxassislari bilan soʻrovnoma va intervyu oʻtkazish, zamonaviy chaqiriqlar, madaniy va milliy hamda sohaning 
oʻziga xos xususiyatlari inobatga olingan adaptiv va lokal model ishlab chiqish, shuningdek, amaliyotga va 
taʼlim tizimiga joriy etish boʻyicha tavsiyalar berish kabi vazifalar belgilandi.

M A V Z U S I G A  O I D  A D A B I Y O T L A R  S H A R H I
“Kompetensiya” tushunchasi — bu shaxsning inson resurslarini boshqarish, menejment, taʼlim va 

psixologiya sohalarida samarali faoliyat yuritishiga asos boʻladigan bilim, koʻnikma, munosabat, qadriyat, xulq-
atvor va xatti-harakatlar majmuasini anglatadi. Ushbu nazariyaning ilmiy asosi 1970-yillarda D. C. McClelland 
tomonidan qoʻyilgan boʻlib, u anʼanaviy IQ testlariga nisbatan real muhitda namoyon boʻladigan xatti-harakatlar 
orqali shaxsning salohiyatini baholashni taklif qilgan (McClelland, 1973).

Kompetensiya modeli esa — bu muayyan kasb, lavozim yoki rol uchun zarur boʻlgan kompetensiyalarni 
tizimli, tavsiflangan va baholanishi mumkin boʻlgan shaklda taqdim etuvchi konseptual tuzilma hisoblanadi 
(Campion et al., 2011). 

Bugungi kunda loyiha boshqaruvida Xalqaro loyiha boshqaruvi instituti tomonidan (PMI) ishlab 
chiqilgan loyiha menejerining kompetensiyalarini rivojlantirish ramkasi hamda Xalqaro loyiha boshqaruvi 
assotsiatsiyasining (IPMA) shaxsiy kompetensiyalar bazasi keng qoʻllaniladi.

T A D Q I Q O T  M E T O D O L O G I YA S I
Ushbu tadqiqotning metodologiyasi aralash yondashuv asosida tuzilgan bo‘lib, unda sifatli va miqdoriy 

tadqiqot usullari uyg‘unlashtirilgan. Mazkur yondashuv loyiha menejerlarining kompetensiyalarini nafaqat 
chuqur tushunish (sifatli tahlil), balki ularning ustuvorlik darajasi, o‘zaro bog‘liqligi va loyihalar natijalariga 
ta’sirini aniqlash (miqdoriy tahlil) imkonini berdi.

T A H L I L  V A  N A T I J A L A R
Tahlil natijasida loyiha menejerining kompetensiyalari to‘rt asosiy klasterga ajratildi:
Shaxsga oid kompetensiyalar – yetakchilik, samarali muloqot, emotsional intellekt.
Amaliyotga oid kompetensiyalar – loyiha rejalashtirish, resurslarni boshqarish, xatarlarni aniqlash va ularni 

bartaraf etish, sifat nazorati.
Soha bo‘yicha kompetensiyalar – sanoat me’yorlari, texnologik jarayonlar, muhandislik ko‘nikmalari, 

ekologik xavfsizlik, atrof-muhit muhofazasi, ESG talablariga rioya qilish hamda «Industry 4.0» tamoyillarini 
qo‘llash.

Istiqbolga yo‘naltirilgan kompetensiyalar – biznes va strategik fikrlash, kontekstual tahlil, raqamli va 
innovatsion texnologiyalardan foydalanish, manfaatdor tomonlar bilan ishlash, madaniyat va qadriyatlarni 
hisobga olish.

X U L O S A  V A  T A K L I F
Oʻzbekiston kimyo sanoati uchun moslashtirilgan loyiha menejeri kompetensiyalari modeli – milliy va xalqaro 

ilgʻor tajribalar sinteziga asoslangan holda, loyihalarni muvaffaqiyatli amalga oshirish, sanoat innovatsion 
salohiyatini oshirish va barqaror rivojlanishga xizmat qiladi.

Model asosida quyidagilar taklif etiladi: 
• loyiha menejerlarini tanlashda kompetensiyalar asosida baholash tizimini joriy etish;
• malaka oshirish va trening dasturlarini kompetensiyalar klasterlariga mos ravishda ishlab chiqish;
• sanoat transformatsiyasi davrida xavfsizlik, liderlik va raqamli kompetensiyalarga ustuvorlik berish.

